
Editorial

o mundo globalizado que nos toca vivir, non chega con ser dun territorio, dun pars,

identificarse co mesmo e sentilo como propio. O territorio, o pais, é unha realidade

en si, pero ao mesmo tempo é o que outros ollan e perciben del. Polo tanto, Galiza
¢ algo mais que unha nacion, unha sociedade e unha lingua, tamén é o resultado da imaxe
que proxecta no exterior. Nesta imaxe procuramos centrarnos nunha comunidade cultural e
idiomatica moi parella a nosa, irmd, como é a conformada polas nacions de lingua oficial
portuguesa.

De feito, en Galiza contamos cunha indubidable vantaxe ao situarnos entre dous siste-
mas lingiiistico-comunicativos importantes na escala mundial, o espariol e o portugués. Sen
entrar en debates filoloxicos de se o galego é unha variante do portugués ou un idioma inde-
pendente, o que resulta evidente é que os nenos e nenas do pais desde ben pequenos cofiecen
dous sistemas de expresion non moi alonxados que cultivan case 1.000 millons de persoas. Non
80 iso, poden comprender ao mesmo tempo a forma e organizacion do espazo digamos hispana,
co Estado Espariol e unha maioria de Estados-nacion da América Latina, sen esquecer unha
forte presenza en Estados Unidos, e a caracteristica da lusofonia con Portugal, Brasil, os PA-
LOPs e alguns territorios asiaticos. Quizads a primeira preséntasenos como mdis proxima, polo
efecto dun sistema educativo espariolizante. Para a segunda debemos ter mdais sensibilidade,
aprender por fora e aproveitar calquera ocasion como a presente que nos ofrece este nimero
especial de Tempo Exterior para coniecela mellor e sentirnos do mesmo xeito integrantes da
mesma.

Neste numero 47 da revista decidimos centrarnos na vision que desde o mundo de fala
portuguesa se ten de Galiza. Ademais, procuramos manter unha relativa diversidade territo-
rial e temdtica nas olladas dos cinco artigos que conforman o numero. Tres deles proveiien
do Norte de Portugal, da contorna da cidade e da universidade do Porto. Unha institucion
Jfortemente vinculada ao noso pais por Fundacions transnacionais como o CEER (Centro de
Estudos Eurorrexionais), programas de mobilidade de investigadores como o IACOBUS e por
centos de relacions bilaterais entre profesores, doutorandos e equipas conxuntas de traballo.
Desde este extremo Sur da vella Gallaecia romana, o catedratico de Xeografia Jose A, Rio Fer-
nandes escrebe sobre o Norte do Norte, Galiza concibida como o remate da fachada atlantica
peninsular que Portugal non puido incluir no seu territorio Ibérico occidental. Un Norte do
Norte que constitue a prolongacion xeogrdfica, e cada vez mdis, economica da rexion metropo-
litana do Porto e do Minho, que tamén procuran autonomizarse un tanto do forte centralismo
exercido por Lisboa.

Nun plano madis espacial, Helena Madureira, Ana Monteiro e Maria Pacheco, compa-
neiras de José A. Rio Fernandes na Xeografia do Porto, preoctupanse polos efectos do cambio
climatico nas cidades principais do eixo galego-portugués. Unha mudanza nas temperaturas
que se acompariia dunha evidente moderacion do frio invernal e, sobre todo, dos episodios
extremos de calor nas cidades compactas, que son o obxectivo do seu estudo. Neste artigo, de
novo a vella Gallaecia mostra a sua continuidade espacial ao Norte do Douro e até a Esta-

ca de Bares; outra vez, nas loxicas xeogrdficas as continuidades entre as terras situadas ao
Norte e ao Sur do Mifio son moito mdis importantes que as rupturas. Pola sua banda, unha
investigadora puramente transfronteiriza, sempre situada entre o Porto, Braga e Santiago de
Compostela, a Inés Gusman Barbosa, ocupase de reinterpretar o seu pais orixinario, Portu-
gal, a partir das relacions cambiantes con Galiza. No texto, comézase afirmando que o noso
pais sempre resultou incomodo para a cosmovision oficial portuguesa, xa que a interrupcion
da continuidade da Republica en todo o litoral occidental ibérico e a existencia dunha lingua
irma tiian algunhas dificultades en ser explicadas. Coa entrada dos Estados-nacion ibéricos
nas institucions europeas, as percepcions e a reducion de Galiza a unha parte simple de Espa-
fia, foron mudando. Desenvolveuse unha forte cooperacion transfronteiriza no plano cultural,
economico e politico. A existencia dunha autonomia rexional forte ao Norte do Mirio tamén
se analiza e a sua influencia no Norte portugués, de cara a inspirar proxectos inacabados de
rexionalizacion de Portugal. Sen dubida, esta consideracion autonoma deixase sentir e outor-
ga unha nova dimension ao noso pais nas iconografias territoriais do veciiio do Sur.

Un pais de fala portuguesa con importancia na escala mundial é Brasil. Sobre as tra-
dicionais relacions Galiza-Brasil, construidas a partir do nexo migratorio, escrebe Eulalia
Negrelos, profesora de urbanismo da Universidade de Sdo Paulo. A pesar da sua indubida-
ble memoria de identidade galega, a autora adopta a perspectiva do seu pais, Brasil. Olla a
tradicion migratoria de Galiza desde o século XIX, que logo personaliza nunhas pdxinas de
enorme atractivo coa sua familia. A partir da ollada dos pais interpreta o territorio galego, un
territorio que logo pasa a analizar como experta en urbanismo nunha universidade. O xogo
da interpretacion xeogrdfica dobre permanece nun texto, que implica reflexion académica e
vivencia ao mesmo tempo. Por ultimo, Luzia Oca et al. situannos nas relacions de Cabo Verde
con Galiza tamén a través da emigracion. Fano a través dun traballo etnografico de base au-
diovisual admirable, no que as mulleres contan a sua experiencia entre os dous paises, dous
continentes e no fondo entre dous mundos. Para Cabo Verde o territorio galego esta preto
grazas d colonia de orixinarios da illa que vive en Burela, pero ainda asi a existencia de duas
realidades contrastadas e complementarias mantén a sua vixencia. Isto é o que se mostra no
traballo a través dun método de investigacion académica admirable.

Para concluir unha iiltima reflexion. Galiza é préxima ao mundo de fala portuguesa. E
distinta segundo o lugar e o pais desde onde se olle. Desta diversidade de lecturas, construimos
este numero especial que, agardamos, sexa do seu interese.

Rubén C. Lois Gonzalez

Celso Cancela Outeda

